
ДП. бр.349                                                          
Дисциплинската комисија при Комората на извршители на РМ (подолу како ДК при КИРМ), постапувајќи по Предлогот за поведување на дисциплинска постапка УПП бр.09-27 од 07.03.2013 година на Министерот за правда, во присуство на обвинетиот извршител В. К. од Куманово лично, по одржан претрес на ден 29.03.2013 година, на седница за советување и гласање на ден 05.04.2013 година  го донесе следното
РЕШЕНИЕ
СЕ ОГЛАСУВА за виновен Извршител В. К. именуван за подрачјето на Основен суд Куманово и Основен суд Кратово и Основен суд Крива Паланка за сторена дисциплинска повреда по 54-г став 1 алинеја 10  од Законот за извршување 
ЗАТОА ШТО извршителот В. К. не постапувала и не превземала континуирано извршни дејствија во правец на спроведување на извршувањето на извршните исправи и неоправдано го одложува извршувањето по извршните предмети заведени во нејзината канцеларија под И.бр.132/11 и И.бр.133/11, со што постапила спротивно на член 27 став 2 и став 3 д Законот за извршување 
со кои дејствија извршителот В. К. сторила дисциплинска повреда : “неоправдано го одложува извршувањето “   
па согласно чл. 54-б став 2 му се изрекува вкупна парична казна во висина од 5000 евра во денарска противвредност по среден курс на Народна банка на РМ на ден на изрекувањето
СЕ ЗАДОЛЖУВА Извршител В. К. утврдената парична казна во став 2 од ова решение да ја плати во рок од 15 дена од приемот на одлука.

Образложение

Предлогот за поведување  на дисциплинска постапка УПП.бр.09-27 е поднесен од  страна на Министерот за правда против извршителот врз основа на извештај за спроведен вонреден надзор врз работата на извршителот бр.09-27 од 09.01.2013 година. Предлогот се поднесува со наводи дека извршител В. К. од Куманово ,сторил дисциплинска повреда 54-г став 1 алинеја 10  од Законот за извршување со тоа што не постапувала и не превземала континуирано извршни дејствија во правец на спроведување на извршувањето на извршните исправи и неоправдано го одложува извршувањето по извршните предмети заведени во нејзината канцеларија под И.бр.132/11 и И.бр.133/11, со што постапила спротивно на член 27 став 2 и став 3 д Законот за извршување, па се предлага Дисциплинската комисија да поведе дисциплинска постапка и да изрече соодветна дисциплинска мерка.
Oбвинетиот извршител В.К. од Куманово, во писмен одговор од 29.03.2013 година и усно на главен претрес наведе дека има потешкотии при спроведување на самото извршување па по спроведен со увид во одлука бр.16-4783/1 од 25.06.2010 година донесена од Ф. за П. било побарано од адвокатот да достави Пресуда со која е одземено правото на користење на доверителите З. на п. и и. на т. , која постапка течела подолго време пред Основниот суд Куманово, а воедно бил доставен и допис од началник на служба за имот при Ф. за П. од Скопје Љ. В. за достава на дополнителна документација за потребите на извршната постапка .Од наведените причини извршителот смета дека не може да го задолжи доверителот да одреди одговорно лице на кое ќе му се предадат клучевите од просторијата и стварите кои би биле пронајдени и попишани во просторијата на ул. Д. Б. бр. Куманово, во кои од увид на лице место било констатирано дека се наоѓаат во истата и не се изнесувани. Извршителот појасни дека доколку се утврди да доверителот не е странка во постапката ќе ги отфрли барањата за извршување а во спротивно ќе продолжи со спроведување на достава по чл. 46-б од ЗИ поради неколку неуспешни досегашни лични достави до должниците, како и ќе продолжи со дејствија за предавање во владение на објектот.
Дисциплинската комисија на КИРМ на претрес на ден 29.03.2013 година, ги дозволи и изведе следните докази: 

Извештај за извршен надзор УПП.бр.09- 27 од 09.01.2013 година ;

Барање за извршување од 13.05.2011 година;

Полномошно бр.03-13 од 13.05.2011 година;

Решение ТС.бр.79/10 од 26.11.2010 година на Основен суд Куманово;

Повратница од пошта со назнака не побарал

Налог за извршување И.бр.132/11 од 18.09.2012 година на извршител В. К.  ;

Службена белешка И.бр.132/11 од 24.10.2012 година;

Налог за извршување по чл. 202 став 1 од ЗИ на извршител В. К.  ;

Барање за извршување од 13.05.2011 година ;

Полномошно од 13.05.20111 година;

Пресуда ТС.бр.115/10 од 22.02.2011 година на Основен суд Куманово;

Налог за извршување И.бр.133/11 од 19.05.2011 година на извршител В. К.  ;

Налог за извршување И.бр.133/11 од 19.05.2011 година на извршител В. К.  ;

Службена белешка И.бр.133/11 на извршител В. К..

Дисциплинската комисија на КИРМ на одржан главен претрес, ги разгледа наводите изнесени во предлогот, одбраната на извршителот, па ценејќи ги сите докази одделно и заедно, ја утврди следната фактичка положба:
На ден 13.05.2011 година извршителот В. К. од Куманово примила барање за извршување од страна на Доверителот З. за п. Куманово и З. на и.и на т.и корисници на ивалидска пензија преку полномошник В.К.а адвокат од Куманово, а врз основа на извршна исправа Пресудата ТС.бр.79/10 на Основниот суд во Куманово, а против должникот Д. за у., п. и у. . Скопје Бутел.
По приемот на барањето, извршителот оформил предмет И.бр.132/2011 година и  на ден 19.05. 2011 година извршителот В. К. од Куманово изготвила и издала Налог за извршување од сметка на должник И.бр.132/2011 врз основа на член 202 став 1 од Законот за извршување до носителот на платен промет Комерцијална банка АД Скопје.
На ден 18.09.2012 година извршителот В. К. од Куманово изготвила и издала Налог за извршување заради испразнување и предавање на недвижност врз основа на член 218 став 2 од Законот за извршување И.бр.132/2011 со кој наложува должникот М. Скопје во рок од осум дена по приемот на налогот да ја испразни и предаде во владение на доверителот недвижноста означена како Д. на п. Куманово ул. Д. Б. бр. Куманово. Во конкретниот извршен предмет извршителот В.К. од Куманово чекала да поминат 16 месеци за да превземе ново извршно дејствие.
Понатаму, на ден 13.05.2011 година извршителот В. К. од Куманово примила барање за извршување од страна на доверителот З. за п. Куманово и З. на и. на т. и корисници на ивалидска пензија преку полномошник В. К. адвокат од Куманово, со уредно полномошно, а врз основа на извршна исправа Пресудата ТС.бр.115/10 на Основниот суд во Куманово, а против должниците Д. за у., п. и у. М. Д. Скопје Бутел и В. 2.М.а Д. - Скопје.
По приемот на барањето извршителот оформил предмет И.бр.133/2011 и на ден 19.05.2011 година извршителот В. К. од Куманово изготвила и издала Налог за извршување од сметка на должник И.бр.133/2011 врз основа на член 202 став 1 од Законот за извршување до носителот на платен промет Комерцијална банка АД Скопје.
На ден 19.05.2011 година извршителот В. К. од Куманово изготвила и издала налог за извршување на дејствие што може да го изврши само должик врз основа на член 222 став 1 од Законот за извршување со кој наложува должникот М. Д.Скопје, В. 2000 М. Д. во рок од 15 дена да го изврши дејствието содржано во извршната исправа Тс.бр.115/10 од 09.03.2011 година на Основниот суд Куманово. Во конкретниот извршен предмет извршителот В. К. од Куманово по издавање на Налогот од 19.05.2011 година не превземала ново извршно дејствие во правец на спроведување на извршувањето на извршната исправа.
Дисциплинската комисија одлучувајќи по повод основаноста на предлогот за дисциплинска постапка утврди дека извршителот В. К. од Куманово подолг временски период спротивно на член 27 став 2 и став 3 д Законот за извршување,  неосновано не превземала извршни дејствија по предметите заведени во нејзината канцеларија под И.бр.132/11 и И.бр.133/11 па од причина што извршителот имал полномошник В. С.К. адвокат од Куманово која имала уредно овластување за застапување на доверителот во извршниот предмет И.бр.132/11 извршителот можел да презема извршни дејствија во смисла на предметот на извршување враќање во владение на тужителите и можел да спороведува достава на акти на полномошникот на доверителот и да го повика при спроведување на извршување заради предавање во владение. Неспорно е дека барањето за извршување во предмет И.бр.132/11 е примен на 13.05.2011 година а дури на ден 18.09.2012 година го издала налогот за испразнување и предавање во владение, односно извршителот непоравдано го одложувала извршувањето во период од 16 месеци. Понатаму, извршителот го примила барањето за извршување во предмет И.бр.133/2011 на ден 13.05.2011 година а на ден 19.05.2011 година извршителот В. К. од Куманово изготвила и издала Налог за извршување од сметка на должник И.бр.133/2011 врз основа на член 202 став 1 од Законот за извршување до носителот на платен промет Комерцијална банка АД Скопје и истиот ден издал Налог за извршување на дејствие кое може да го изврши само должникот по чл. 222 став 1 од ЗИ  и по издавање на овој налог извршителот не преземал ново понатамошно дејствие во предметот И.бр.133/11, па на овој начин извршителот ја сторил дисциплинската повреда која и се става на товар : “неоправдано го одложува извршувањето “. 
Дисциплинската комисја ја ценеше одбраната на извршителот дека има потешкотии при спроведување на извршувањето меѓутоа истата не ја прифати од погоре наведените причини и е евидентно дека поголем период од ден на прием на барање до ден на надзор не било преземано извршно дејствие иако немал правни пречки кои би го одложувале спроведувањето на извршувањето.
 
Дисциплинската комисија при определување на видот и висината на дисциплинската санкција ги ценеше сите олеснителни и отежнителни околности, а пред се олеснителната околност дека нема штетни последици од постапувањето на извршителот, а како отежнителни околности тежината на дисциплинската повреда и околноста дека извршителката е претходно дисциплински казнувана, па во склоп на истите ја одмери дисциплинската мерка . Дисциплинската комисија смета дека со ваквата дисциплинска мерка  ќе се постигнат целите на генералната и специјалната превенција. 
Дисциплинската Комисија при КИРМ на ден  05.04.2013 година, согласно чл. 59-в став 1 од Законот за извршување (Сл. Весник на Р. Македонија бр.35/05, од 18.05.2005 год. 50/06, 129/06, 8/08, 83/09 50/10, 83/10, 88/10 и 171/10)  одлучи како во изреката на ова решение.

Согласно чл. 54-б став 2 в.в со чл. 61 ст.2 од ЗИ се задолжува обвинетиот извршител В. К. да плати на име парична казна износ во висина од  5000 евра во денарска противвредност по среден курс на Народна банка на РМ на ден на изрекување, на сметка на Комората на извршители бр.200002470422279 во Стопанска банка АД Скопје,  во рок од 15-дена од прием на одлуката, а под страв на присилно извршување. 

